КОМИ РЕСПУБЛИКАСА ПРАВИТЕЛЬСТВОЛÖН ШУÖМ

 «Семьяясысь, челядь керкаясысь, школа-интернатъясысь, торъя учебно-воспитательнöй да мукöд челядь учреждениеысь ас вöляöн мунöм тыр арлыдтöмъясöс Коми Республика мутасын нуöмкöд йитчöм удж нуöдан пöрадок вынсьöдöм йылысь» Коми Республикаса Правительстволöн 2005 во косму тöлысь 6 лунся 83 №-а шуöмö вежсьöмъяс пыртöм йылысь 


Коми Республикаса Правительство шуис:
1. Пыртны   «Семьяясысь, челядь керкаясысь, школа-интернатъясысь, торъя учебно-воспитательнöй да мукöд челядь учреждениеысь ас вöляöн мунöм тыр арлыдтöмъясöс Коми Республика мутасын нуöмкöд йитчöм удж нуöдан пöрадок вынсьöдöм йылысь» Коми Республикаса Правительстволöн 2005 во косму тöлысь 6 лунся 83 №-а шуöмö вежсьöмъяс содтöдын индöм серти.
2. Тайö шуöмыс вынсялö сiйöс официальнöя йöзöдан лунсянь дас лун бöрын.



Коми Республикаса Юралысь 				                    В.Гайзер

Сыктывкар
2010 вося ода-кора тöлысь 24 лун
157 №




Коми Республикаса Правительстволöн
 2010 во ода-кора тöлысь 24 лунся 157 №-а шуöм дорö
СОДТÖД

ВЕЖСЬÖМЪЯС, 
мыйяс пыртöма  «Семьяясысь, челядь керкаясысь, школа-интернатъясысь, торъя учебно-воспитательнöй да мукöд челядь учреждениеысь ас вöляöн мунöм тыр арлыдтöмъясöс Коми Республика мутасын нуöмкöд йитчöм удж нуöдан пöрадок вынсьöдöм йылысь» Коми Республикаса Правительстволöн 2005 во косму тöлысь 6 лунся 83№-а шуöмö 

«Семьяясысь, челядь керкаясысь, школа-интернатъясысь, торъя учебно-воспитательнöй да мукöд челядь учреждениеысь ас вöляöн мунöм тыр арлыдтöмъясöс Коми Республика мутасын нуöмкöд йитчöм удж нуöдан пöрадок вынсьöдöм йылысь» Коми Республикаса Правительстволöн 2005 во косму тöлысь 6 лунся 83№-а шуöмын:
Семьяясысь, челядь керкаясысь, школа-интернатъясысь, торъя учебно-воспитательнöй да мукöд челядь учреждениеысь ас вöляöн мунöм тыр арлыдтöмъясöс Коми Республика мутасын нуöмкöд йитчöм удж нуöдан пöрадокын, мый вынсьöдöма пасйöм шуöмöн (содтöд):
1) 6 пунктса сизимöд абзац гижны тадзи:
«Тыр арлыдтöмъясöс нуигöн колльöдысьлöн лыдыс öти тыр арлыдтöм вылö оз вермы лоны 2 мортысь унджык. Кор нуöдöны 3-5 тыр арлыдтöмöс, сэки колльöдысьлöн лыдыс оз вермы лоны 3 мортысь унджык. Кор нуöдöны 5 мортысь унджык тыр арлыдтöмöс, сэки кольöдысьлöн лыдыс оз вермы лоны 4 мортысь унджык. Колльöдысьлысь лыдсö урчитö тыр арлыдтöмъясöс нуысь челядьлы учреждениеса администрация (тыр арлыдöмъяслöн арлыд серти, дзоньвидзалун серти, сы гöгöр йöзлöн безопасносьтлы грöз вайысь омöль оласа мунысь серти, нуан ылна серти).»;
2) 9 пункт гижны тадзи:
«9. Тыр арлыдтöмъясöс мöдöдöны арлыдлы да поводдялы лöсялана паськöмöн да кöмöн, мыйöн могмöдöны найöс коланлун дырйи нормаяс серти, кутшöмъясöс вынсьöдöма «Коми Республикаса государственнöй учреждениеясын велöдчысь да (либö) быдмысь бать-мамтöм челядьöс да бать-мамтöм кольöм челядьöс бать-мамтöм челядь да бать-мамтöм кольöм челядь лыдысь йöзöс материальнöя могмöдан нормаяс вынсьöдöм йылысь» Коми Республикаса Правительстволöн 2006 во öшым тöлысь 7 лунся 299 №-а шуöмöн, тыр арлыдтöмъясöс социальнöя реабилитируйтан торъя учреждение, кытысь найö мунöны, тыр арлыдтöмöс колльöдысь мортлы либö бать-мамлы (оланпас серти петкöдлысьлы) вуджöдан актын лöсялана гижöд пасйöмöн.
Паськöмыс да кöмыс кольö тыр арлыдтöмлы.»;
3) 11 пунктö содтыны татшöм абзац:
«Заводитчан да помасян пунктъяс костын мунöмсö урчитöны мунöм котыртöм вылö сьöм рöскодлысь медiчöт донсö, тырвыйö абу дзоньвидза тыр арлыдтöмöс, мый эскöдöма йöзлысь дзоньвидзалун учреждениеса справкаöн, а сiдзжö тыр арлыдтöмöс нуöм кындзи, кодъяс грöзитöны сы гöгöрса йöзлöн безопасносьтлы омöль оласногöн, кодъяслöн эм психологсянь (педагог-психологсянь) лöсялана кывкöртöд.»;
4) 12 пунктö содтыны татшöм абзац:
«Тыр арлыдтöмъясöс вердöны суткиын шöркодь урчитöм сёян нормаяс серти, кутшöмъясöс вынсьöдöма «Коми Республикаса государственнöй учреждениеясын велöдчысь да (либö) быдмысь бать-мамтöм челядьöс да бать-мамтöм кольöм челядьöс бать-мамтöм челядь да бать-мамтöм кольöм челядь лыдысь йöзöс материальнöя могмöдан нормаяс вынсьöдöм йылысь» Коми Республикаса Правительстволöн 2006 во öшым тöлысь 7 лунся 299 №-а шуöмöн.»;
5) 15, 16 пунктъяс гижны тадзи:
«15. Коми Республикаса йöзлы отсöг сетан агентство заявкаяс воан лунсянь 7 уджалан лунöн вуджöдö сьöмсö Коми Республикаса йöзöс велöдан министерствоö, Коми Республикалöн пытшкöсса делöяс министерствоö  сьöмöн могмöдан условиеяс йылысь, Коми Республикаын тыр арлыдтöмъясöс нуöмкöд йитчöм рöскод сьöмöн могмöдан условиеяс йылысь, а сiдзжö средствояс вуджöдöм вылö заявкаяс  сетан пöрадок да кадколастъяс йылысь на костын кырымалöм сёрнитчöмъяс серти.
Коми Республикаса йöзлы отсöг сетан агентство заявкаяс серти заявка воан лунсянь 7 уджалан лунöн юöртö Коми Республикаса государственнöй учреждениелы – йöзлы отсöг сетöм кузя государственнöй услугаяс сетан шöринъяслы (водзö - государственнöй услугаяс сетан шöринъяс) Коми Республика мутасын тыр арлыдтöмöс нуöмкöд йитчöм удж нуöдöм вылö тыр арлыдтöмъясöс социальнöя реабилитируйтан торъя учреждениеяслы бюджетнöй обязательствояслысь лимитъяс. 
16. Коми Республикаса йöзöс велöдан министерство да Коми Республикалöн пытшкöсса делöяс министерство Коми Республикаса йöзлы социальнöй отсöг сетан агентствоысь сьöм воан лунсянь 7 уджалан лунöн сьöмсö лöсялöмöн вуджöдöны велöдöмöн веськöдлан органъяслы, интернат сяма государственнöй велöдан учреждениеяслы да Коми Республикалöн пытшкöсса делöяс органъяслы сетöм заявкаяс подув вылын.»;
6) 17 пункт гижны тадзи:
«17. Велöдöмöн веськöдлан органъяс да Коми Республикалöн пытшкöсса делöяс органъяс вуджöдöны сьöмсö учреждениеяслы, кутшöмъяс нуöны тыр арлыдтöмъясöс, татшöм сьöм воан лунсянь 7 уджалан лунöн сетöм заявкаяс подув вылын.»;
7) 18 пункт гижны тадзи:
«18. Тыр арлыдтöмъясöс нуöмкöд йитчöм удж сьöмöн могмöдöм вылö Коми Республикаса республиканскöй бюджетысь сетöм сьöм видзöм йылысь отчёт сетöны бюджетнöй сьöм видзöм йылысь отчётносьт сетöм вылö индöм пöрадок серти: 
а) тыр арлыдтöмъясöс социальнöя реабилитируйтан торъя учреждениеяс, кодъяс нуöны-вайöны тыр арлыдтöмъясöс государственнöй услугаяс сетан шöринъяскöд сöгласуйтöмöн – Коми Республикаса йöзлы отсöг сетан агентствоö;
б) муниципальнöй велöдан учреждениеяс - велöдöмöн веськöдлан органъясö;
в) велöдöмöн веськöдлан органъяс – Коми Республикаса йöзöс велöдан министерствоö;
г) интернат сяма государственнöй велöдан учреждениеяс - Коми Республикаса йöзöс велöдан министерствоö;
д) Коми Республикаса йöзöс велöдан министерство - Коми Республикаса йöзлы отсöг сетан агентствоö;
е) тыр арлыдтöм право торкысьясöс недыр кад видзан шöринъяс, кодъяс нуöны-вайöны тыр арлыдтöмъясöс, – Коми Республикалöн пытшкöсса делöяс министерствоö;
ж) Коми Республикалöн пытшкöсса делöяс министерство - Коми Республикаса йöзлы отсöг сетан агентствоö;
з) Коми Республикаса йöзлы отсöг сетан агентство – Коми Республикаса сьöм овмöс министерствоö.».

Коснырева 5912 пас

